
Inngangur/formáli 
Ársskýrslan tekur til skólaársins ágúst 2023 til júní 2024. Hún byggir á því starfi sem unnið hefur verið í heilsu leikskólanum Laufási síðastliðið skólaár. Markmiðið með skýrslunni er að upplýsa um það starf sem farið hefur fram á Laufási á skólaárinu. Fjallað verður m.a. um skólahaldið, niðurstöður um hvernig tókst að vinna eftir stefnum og áætlunum ársins, fjölda nemenda, fjölda kennara og stöðugildi. Reynt er að hafa tengla (orðin eru undirstrikuð) á síður sem tengjast efninu þar sem því verður við komið og á það að einfalda þeim er les skýrsluna rafrænt að sækja sér frekari upplýsingar.
[bookmark: _Toc116039695]Almennar upplýsingar
Heimilisfang: Heilsu leikskólinn Laufás, Hlíðagata 1, 470 Þingeyri, símanúmer skólans 450-8270 Leikskólastjóri: Inga Jóna Sigurðardóttir ingasi@isafjordur.is. Heimsíða leikskólans er laufas.isafjordur.is. Netfang leikskólans er laufas@isafjordur.is. Leikskólinn Laufás hefur í vetur starfað sem tveggja deilda leikskóli með opnunartíma frá 7:45 til 16:00. Sveitafélagið Ísafjarðarbær er rekstraraðili leikskólans en málefni hans falla undir fræðslunefnd Ísafjarðarbæjar. 
[bookmark: _Toc116039696]Laufás
Leikskólinn Laufás var formlega opnaður 19. nóvember 1988. Hann var byggður sem tveggja deilda leikskóli. Leikskólinn fékk mötuneytis eldhús árið 2006 og hefur séð um mötuneytis þjónustu við Grunnskólann á Þingeyri síðan. Tekin var upp Heilsustefna í leikskólanum árið 2007 og fékk Laufás formlega viðurkenningu sem Heilsuleikskóli þann 29 september 2008. Einkunnarorð leikskólans eru: „Það er leikur að læra“. 
[image: ]
[bookmark: _Toc116039697]Börn
Á Laufási eru starfræktar tvær deildir sem skipt er í 2 aldurskipta hópa. Skiptinginn hefur þennan vetur verið börn fædd 2023,2022,2021 og yngri hluti 2020 barna eru á yngri deildinni og börn fædd 2019 til 2018 á eldri deildinni ásamt tveimur börnum sem eru fædd í janúar 2020. 
Börnin á Laufás hafa verið 16 þetta skólaárið og bætist eitt við í apríl og þá voru þau orðinn 17 fram að sumarfríi. En verða 14 í ágúst vegna þess að þrjú börn útskrifast og fara í grunnskólann. Börnin hjá okkur hafa mislanga vistunartíma. Fjögur börn hafa verið til 14:00 og eitt til 13:00. Eitt barn mætir klukkan 10:00. Einnig hefur verið í boði dægradvöl fyrir yngstu nemendur grunnskólans, eitt barn hefur verið í dægradvöl þennan vetur. 
	Árgangur 
	Drengir
	Stúlkur
	Alls
	

	2018
	0
	3
	3
	

	2019
	1
	1
	2
	

	2020
	5
	3
	8
	

	2021
	0
	1
	1
	

	2022
	1
	0
	1
	

	2023
	1
	1
	2
	


Taflan sýnir skiptingu barna eftir aldri og kyni
[bookmark: _Toc116039698]Starfsfólk 
Í haust störfuðu sjö starfsmenn með leikskólastjóra og matráði. En matráður hérna á Laufási sér um að elda fyrir bæði grunnskólann hérna á Þingeyri og leikskólann. Ráðinn var í desember aðstoðar manneskja í eldhúsið sem er í 20% starfi. Stöðugildin á leikskólanum eru 5,22 inn á deild og svo er staða matráðs sem er 1,0. Við leikskólann starfar einn grunnskólakennaramenntaður leikskólakennari, einn háskólamenntaður starfsmaður, einn leikskólaliði sem starfar sem stuðningur, einn starfsmaður með iðnmenntun og einn leiðbeinandi með langa starfsreynslu. Leikskólastjóri er með grunndiplómu í leikskólakennarafræðum. Starfsmaður leikskólans sér einnig um þrif á leikskólanum. Leikskólinn uppfyllir ekki ákvæði laga nr. 95/2019 um menntun og ráðningu kennara og skólastjórnenda við leik-, grunn- og framhaldsskóla hvað varðar að 2/3 hlutar stöðugilda séu á höndum þeirra er lokið hafa tilskyldu námi í menntunarfræðum. En þar hefur þó heil mikið ræst úr með tilkomu eins leikskólakennara og starfsmanns með háskólamenntun í uppeldisfræðum. Auglýst hefur verið árlega eftir menntuðum leikskólakennurum en að þessu sinni sótti enginn um. Talsvert hefur verið um veikindi og manneklu í vetur hérna á Laufási en þó hefur ekki komið til þess að þurft hafi að senda börn heim. Fyrir sumarfrí  2023 þurfti að skerða opnunartíma í eina viku vegna verkfalla, en starfsmenn hjá Kili fóru í verkfall en þá opnaði leikskólinn 8:00 og lokað 15:00. 
[bookmark: _Toc116039699]Starfsfundir, skipulags- og námskeiðsdagar
	Dagsetningar 
	Námskeið, starfsdagar og fundir
	

	8. ágúst
	Starfsdagur
	Leikskólinn lokaður

	11. september
	Starfsmannafundur
	8:00-10:00

	27. september
	Námskeiðsdgur
	Leikskólinn lokaður

	2. október
	Starfsmannafundur
	8-10:00

	20.október
	Starfsdagur
	Leikskólinn lokaður

	9. nóvember
	Starfsdagur
	Leikskólinn lokaður

	24. nóvember
	Starfsmannafundur
	14-16:00

	22. desember
	Starfsmannafundur
	14-16:00

	2. janúar
	Starfsmannafundur
	8-10:00

	26.janúar
	Starfsdagur
	Leikskólinn lokaður

	9.febrúar
	Starfsmannafundur
	14-16:00

	8. mars 
	Starfsmannafundur
	14-16:00

	26. apríl
	Starfsdagur
	Leikskólinn lokaður

	31. maí
	Starfsmannafundur
	14-16:00


Einn starfsdagur var hálfur og á móti til að klára daginn voru 4 tímar teknir sem starfsmannafundartímar. 
Ákveðið var að tveggja stunda starfsfundir væru 10 sinnum yfir veturinn á opnunartíma leikskólans sem þýðir að leikskólanum er lokað á meðan. Leikskólastjóri hafði samband við forráðamenn barna á leikskólanum með þá hugmynd að hafa t.d. fundi fjögra tíma svo að fundirnir væru ekki jafn ört, fékk ekki mörg svör en ætlar haustið 2024 að gera tilraun með að hafa einhverja fundi aðeins lengri ef að foreldraráðið samþykkir það. Fundirnir eru nýttir til skipulagningu á starfi leikskólans s.s. skipulagningu viðburða, foreldraviðtala og til umræðu um mál sem upp koma. Fundirnir hafa nýst mjög vel við það að bæta upplýsingaflæði í leikskólanum. Við höfum einnig nýtt fundina í stutt námskeið, þennan vetur sátu við námskeið um andlega heilsu með Tolla á Akademias og fengum útináms námskeið hjá Jónu Lind. Fundirnir eru einu sinni í mánuði og til skiptis hvort þeir eru frá 8:00 til 10:00 eða 14:00 til 16.00 að ósk foreldra. Sameiginlegur námskeiðsdagur var hjá öllum leikskólum Ísafjarðarbæjar hálfan dag þann 27. september og var hann nýttur í umfjöllun hjá Sólveigu Norðfjörð sálfræðingi á farsældarlögunum og samþættri þjónustu, einnig var aðeins komið inn á barnvernd. Sameiginlegur starfsdagur hjá öllu starfsfólki Ísafjarðarbæjar var hálfan dag þann 9 nóvember sem fór í að efla liðsheild og tengsl við sameiginlegan tilgang okkar sem starfsfólk Ísafjarðarbæjar, fyrir hádegi var starfsfólk á Laufási í undirbúningi vegna vöntunar á honum til að skipuleggja starfið. Starfsdagur 26 apríl var nýttur í fimm tíma ADHD námskeið sem kallast leikskólinn og ADHD á vegum ADHD samtakanna, sem var mjög fræðandi og áhugavert. Þar var m.a. farið í leiðir til vinna með börnum með ADHD. Á starfsmannafundi 21 maí var farið í að vinna að innra mati leikskólans með matslista frá heilsustefnunni. Á starfsmannafundi í október fengum við 2 tíma útinámskeið hjá Jónu Lind, sem var mjög gagnlegt til að efla útinámið hjá okkur en þá frekar. Á starfsdegi þann 20 október fórum við í heimsókn á Eyrarskjól, það er alltaf gott og gaman að sjá hvað aðrir leikskólar eru að gera, til að fá nýjar hugmyndir og kynnast öðrum stefnum. Þar var svo sannarlega tekið vel á móti okkur og við fengum góða kynningu á Hjallastefnunni. Matráðurinn okkar kom einnig með á Eyrarskjól og heimsótti matráðinn þar til að auka sýna þekkingu og læra nýja hluti. Á starfsdegi 26 janúar fengum við fyrir hádegi fyrirlestur um einhverfu frá starfsmanni leikskólans og eftir hádegið fórum við í að skipuleggja og fara yfir m.a. heilsubókina. Einnig byrjuðum við að skipuleggja foreldrasamtölin. 
[bookmark: _Toc116039700]Endur- og símenntunaráætlun
Í starfsmannastefnu Ísafjarðarbæjar segir að starfsmenn skuli eiga kost á fræðslu og endurmenntun sem eykur þekkingu þeirra í starfi og að þeir skuli hvattir til að efla fagþekkingu sína í samræmi við síbreytilegar kröfur sem gerðar eru til vinnustaða sveitarfélagsins. Í kjarasamningum er kveðið á um að starfsmenn skuli eiga kost á að sækja fræðslu- eða þjálfunarnámskeið. Stefnt skuli að því að gera símenntunaráætlanir fyrir allar stofnanir/starfseiningar. Markmið þeirra verði að samræma áhuga starfsmanna fyrir símenntun og heildarmarkmiðum stofnana/starfseininga. Í samræmi við stefnu Ísafjarðarbæjar er starfsfólk á Laufási hvatt til þess að sækja námskeið og efla þekkingu sína, lesa greinar og kynna sér nýjungar. Auk þessa eru starfsdagar og starfsmannafundir nýttir til þess að auka við þekkingu, miðla og samræma uppeldisaðferðir. Reynt var að mæta óskum starfsmanna um endurmenntun. 
Starfsmaður sótti námskeið í Myndræna boðskiptakerfinu PECS sem að er notað til að gefa börnum sem hafa litla eða enga máltjáningu leið til að tjá sig. Einn starfsmaður fór á námskeið í notkun íslenska málhljóða mælisins. Allir starfsmenn leikskólans sóttu stutt úti náms námskeið. Starfsmenn leikskólans fengu tveggja tíma fyrirlestur um einhverfu. Allir starfsmenn sóttu fimm tíma námskeið á vegum ADHD samtakanna sem kallast leikskólinn og ADHD. Farið var í eflingu á liðsheild á hálfs dags starfsdegi Ísafjarðarbæjar. Einn starfsdagur var nýttur í að kynna okkur starfsemi annars leikskóla Ísafjarðarbæjar. Allir starfsmenn sátu námskeið í andlegri heilsu á Akademias með Tolla. Það er markmið á leikskólanum að reyna að nýta Akademias betur, vegna þess að þetta er frábær gagnagrunnur með hafsjó af fræðslu. 
   Áætlun um símenntun í leikskólanum
• Símenntunaráætlun leikskólans (áherslur í fræðslu út frá umbótaáætlun, áherslum
leikskólans og starfsþróunarsamtölum).
 
Eftirfarandi símenntunar óskir starfmanna um símenntun
· Fræðsla um börn með þroskafrávik.
· Blær- barnaheill vinnáttuverkefni..
· Íslensku námskeið.
· Tras námskeið .
· HLJÓM-2 námskeið.
· PECS námskeið grunn og framhalds.
· Tákn með tali námskeið.
· Námskeið í hugmyndafræði TEACCH.
· [bookmark: _Toc116039701]Hvernig getum við stutt sem best við málþroska tví/fjöltyngdra barna.
Upplýsingar um sjálfsmat 
Heilsubók barnsins er eitt helsta matstækið á Laufási. Heilsubókin er grunnur heilsustefnunnar og hjálpar okkur að ná settum markmiðum með skráningum á stöðu barnsins.
Tvisvar á ári er skráð staða hjá hverju barni fyrir sig, að hausti og vori. Varðandi helstu þroska þætti sem og getu hjá börnunum. Foreldrar veita leyfi fyrir skráningum með undirritun sérstaks samnings þar að lútandi. Helstu þættir sem eru skráðir eru leikur og samskipti, málþroski og hreyfifærni. Unnið er eftir niðurstöðum hvers og eins einstaklings til að ná settum markmiðum. Niðurstöður eru kynntar foreldrum í foreldraviðtölum sem eru tvisvar á ári. Nýttur hefur verið listi heilsustefnunnar til að meta innra mat á leikskólanum. Farið var yfir matslistann í maí 2024 og verður út frá niðurstöðum hans í haust unninn umbóta áætlun.
Matslisti heilsustefnunnar Starfsfólk svaraði gátlista heilsustefnunnar til að meta starfið á leikskólanum sem hluta af innra mati leikskólans. Á heildina litið kom matið vel út en nokkrum atriðum er ábótavant og verður unninn skýrsla eftir matinu í haust. 
Hljóm-2 próf eru tekin á hverju ári hjá elsta árgangi leikskólans. Mikilvægt er að rýna í niðurstöður og vinna markvisst eftir þeim þ.e. endurskipuleggja starfið aðeins út frá því. Hljóm er endurtekið aftur að vori ef að niðurstöður gefa til kynna mögulega erfiðleika síðar meira og einnig til að meta hvernig okkur hefur gengið að styrkja þá þætti sem þurfti. Fyrir tveimur árum fengum við hér á Laufási mjög flottann aðgerða pakka með kennslu efni til að styrkja börnin í þessum þáttum sem að eru skoðaðir í Hljóma-2. Aðgerða pakkinn er hannaður af Hlín Magnúsdóttur sem heldur úti síðunni Fjölbreyttar kennsluaðferðir m.a. á www.facebook.com. 
Tras er fyllt út á 6 mánaða fresti. Tras er skráning á málþroska ungra barna og nýtt að fylgjast með því hvernig málþroski leikskólabarna þróast. Ef að merki virðast vera um frávik þá höfum við nýtt okkur EFI-2 málþroska skimum til að fá betri mynd af stöðunni. 
Mio er stærðfræðiskimun þar sem að m.a. er fylgst með talaskilningi og stærðfræðihugtökum eins og t.d. því að gera mynstur og telja, skimuninn tekur til 2-5 ára barna. 
Foreldraviðtöl eru tvisvar á ári þar sem foreldrar fá upplýsingar um niðurstöður sem skráðar eru í Heilsubók barnsins og einnig hvernig gengur í leikskólanum almennt. Þar gefst tækifæri til að ræða saman um börnin. Foreldrum er gefinn kostur á að ræða einslega við hópstjóra og stöðuna á leikskólanum hverju sinni. 
Gæðagreinir (e. How good is our school?) er nýttur til að meta starfið í leikskólanum, starfsmannafundir hafa verið nýttir til að fara yfir hvern þátt. Vinna með gæðagreina liggur niðri eins og er vegna þess að það vantar verkefnastjóra til að hafa umsjón með verkefninu. Leikskólastjóri hefur ekki fengið kynningu á því hvernig er unnið er með gæðagreinanna. 
 Starfsmannaviðtöl eru einu sinni á ári, hægt er að óska eftir þeim oftar. 
Starfsmannafundir eru að meðaltali einu sinni í mánuði, til að skoða, meta, bæta og vinna í því að gera okkar besta hverju sinni.
Ytra mat var gert við Laufás af tveimur fulltrúum menntamálstofnunar vorið 2019 og hefur frá því ári verið unnin framvinduskýrsla og úrbóta áætlun og miðað við framgang þeirrar vinnu verða loka skil á framvinuskýrslu vorið 2025 og þá er úrbótum lokið.
[bookmark: _Toc116039702]Sérkennsla 
Leikskólastjóri er einnig sérkennslustjóri hérna á Laufási og er hann í nánu samstarfi við leikskóla fulltrúa vegna vinnu varðandi sérkennsluna. Leikskóli á að taka tillit til þarfa hvers barns svo að það fái notið sín í hópi annarra barna á eigin forsendum. Í allri kennslu ber að hlúa vel að sterkum hliðum hvers barns og nýta þær til þess að byggja upp þá þætti sem eru slakari, þannig byggjum við upp sterka sjálfsmynd hjá hverju barni. Það er stefna okkar að horfa til heiltækrar skólastefnu, sem felst í því að veita öllum er þess þurfa sem mestan stuðning inni á deild eða í litlum hópum. Þó teljum við að stundum sé þörf á að sinna sérkennslunni í ró og næði með einu til tveimur börnum í einu, t.d. þegar barnið á við framburðarerfiðleika eða ef barnið á mjög erfitt með að einbeita sér í stórum hóp. Gæta þarf þess sérstaklega að börn með sérþarfir öðlist félagslega reynslu til jafns við önnur börn og að þau séu virkir þátttakendur innan hópsins. Skimanir eru gerðar reglulega af Guðrúnu Birgisdóttur skóla og sérkennslufulltrúi. Ef niðurstöður þeirra gefa tilefni til frekari úrvinnslu eða þörf á stuðningi er unnið að einstaklingsnámskrá í samráði við forráðamenn barna hverju sinni. Guðrún kemur að gerð þeirra og veitir ráðleggingar.
[bookmark: _Toc116039703]Upplýsingar um nauðsynlegar breytingar á húsnæði, lóð
[bookmark: _Toc116039704]Það er komið að ýmsu viðhaldi hérna við leikskólann og á lóðinni og lítið verið gert í því undanfarinn ár. Það sem þarf að gera er m.a. að mála öll leiktækin úti á lóð og skipta aftur um lok á sandkassanum vegna þess að netið sem var sett á er orðið rifið. Það þarf einnig að múra í vegginn úti og mála hann upp á nýtt, hann er orðinn mjög ljótur. Það þyrfti einnig að mála útihurðar og glugga. Innan dyra þarf að skipta um alla gólfdúka nema í eldhúsinu en þar kom nýr dúkur sumarið 2022, flísar sem eru á öðrum stöðum sem gólfefni eru einnig orðnar mjög lúnar. Kominn er einnig tími á að mála alla veggi innan húss á leikskólanum. Það þarf að laga grindverkið á lóðinni á einum stað. Laga þarf innkeyrslu fyrir framan, þar er gangstígur sem ekki þolir að það sé keyrt á honum. Það þarf að keyra þar til að sækja mat og koma með aðföng. Laga þarf holur sem myndast hafa vegna snjóa á lóðinni með torfi vegna þess að ef ekkert er gert stækka þær bara og stækka. Það þarf að losa upp úr ræsum á lóðinni vegna þess að þau taka ekki nógu vel við vatni þegar að rignir. Þakið á leikskólanum lekur á einum stað þegar mikið rignir og það er alveg nauðsynlegt að laga það. Gluggar leka einnig á tveimur stöðum sem getur skemmt út frá sér. Skipta þarf um ljós í andyri leikskólans en þau eru orðinn mjög léleg og ljót. Varðandi lóðina þá þarf einnig að laga hlið á einum stað sem er ónýtt og byggja utan um ruslatunnur. Einnig þarf að laga grindverkið sem er fyrir framan ruslatunnurnar. Mála þarf alla glugga að utan og að lagfæra handfang á glugga sem er brunaútgangur. Skipta þarf um vaska inn á klósettum á báðum deildum. Kranarnir eru að verða lélegir, búið er að skipta um suma en best væri að skipta um vaskanna í heild sinni. 
	Skipta um glugga og laga þak.
	Til að stöðva leka.
	Búið að koma og skoða en ekkert búið að gera enþá.

	Skipta út vöskum á deild.
	Til að stöðva leka og ekki fara að renna stanslaust í krönum.
	

	Málningarvinna.
	Bæði leiktæki út á lóð, gluggar og hurðir að utan og innan dyra á leikskólanum.
	

	Gólfefni.
	Skipa um alla dúka sem eftir er, þeir eru gjör ónýttir og ómögulegt að þrífa þá vel.
	Í vinnslu. 

	Grindverk kringum lóðina og smíða í kringum ruslafötur.
	Það þarf að lagfæra grindverkið kringum lóðina á á nokkrum stöðum á einum stað talsvert mikið.
	Búið að skoða en ekkert gert enþá.

	Það þarf að laga gangstíg fyrir fram leikskólann. 
	Gangastígurinn þolir illa að keyrt sé honum. 
	

	Holur og ræsi á lóð. 
	Setja torf eða annað efni í holur svo þær stækki ekki meira. Það þarf að sjúga upp úr ræsunum þegar að rignir myndast pollar.
	Sendi Áhaldahúsinu myndir. 

	Ljós í anddyri.
	Skipta þarf um öll ljós í anddyri, þau eru orðinn gömul, ljót og farinn að hanga niður á sumum stöðum.
	


Foreldrafélag/foreldraráð
Foreldrafélag og foreldraráð Í lögum um leikskóla nr. 90/2008 kemur fram að við hvern leikskóla skuli vera foreldraráð. Í foreldraráði Laufáss eru þrír foreldrar. Laufás er fámennur leikskóli og þess vegna var tekin ákvörðun að sömu aðilar væru í stjórn foreldraráðs og eru í stjórn foreldrafélags Laufás. Hlutverk foreldraráðs er að gefa umsagnir til leikskóla og nefndar um skólanámskrá og aðrar áætlanir sem varða starfsemi leikskólans. Ráðið skal fylgjast með framkvæmd skólanámskrár og annarra áætlana innan leikskólans og kynningu þeirra fyrir foreldrum. Foreldraráð hefur umsagnarrétt um allar meiriháttar breytingar á leikskólastarfi. Foreldrafélagið hefur verið í góðu samstarfi við skólann og m.a. farið yfir skóladagatal áður en það er sent til fræðslunefndar til umsagnar. Foreldrafélagið hefur séð um jólagjafir fyrir börnin. Foreldrafélagið lá alveg niðri í COVID19 en núna er það komið á laggirnar aftur og í því sitja þrír fulltrúar foreldra. Formaður, gjaldkeri og ritari. Foreldrafélagið hefur umsagnar rétt um allar stærri breytingar á leikskólanum. 
[bookmark: _Toc116039705]Foreldrafundir 
Leikskólinn heldur einn foreldrafund að hausti þar sem starfsemi og nám vetrarins er kynnt. Markmið og þemu sem hefur verið skipulagt fyrir vetrarstarfið er einnig kynnt foreldrum. 
[bookmark: _Toc116039706]Foreldraviðtöl 
Foreldraviðtöl eru tvisvar sinnum yfir skólaárið að hausti og vori (yfirleitt í nóvember og mars). Í foreldraviðtölum er foreldrum greint frá skráningu í heilsubók barnsins sem heldur utan um þroska þess. Auk þess er farið yfir almenna þætti sem varða líðan, nám og mataræði barnanna í leikskólanum. Sú breyting hefur orðið núna með tilkomu rafrænnar heilsubókar að foreldrar geta nú skráð sig inn með rafrænu skilríkum og þar með fylgst eins náið með skráningum í heilsubók eins og þeir vilja. Niðurstöður skimanna eru einnig kynntar foreldrum í viðtölunum. Á þessum vetri fengum við túlk til að túlka fyrir okkur í þremur foreldra viðtölum til þess að allt sem um var rætt kæmist sem best til skila á milli starfsfólks og foreldra. 
[bookmark: _Toc116039707]Samstarf við Grunnskólann á Þingeyri
Brúum bilið er samstarfsverkefni á milli heilsu leikskólans Laufás og Grunnskólans á Þingeyri. Markmiðið er að skapa samfellu á milli náms barna í leik- og grunnskólanum. Einnig að sú þekking og færni sem börnin öðlast í leikskóla verður sá grunnur sem grunnskólanám þeirra byggir á. Í þessu augnamiði er gerð samstarfsáætlun að hausti sem felur í sér gagnkvæmar heimsóknir á milli skólanna. Krakkarnir á yngsta stig hafa komið í heimsóknir á Laufás, komið til okkar í útisúpu og Öskudagsgleðina. Skólahópur hefur farið í skólann og setið kennslustundir (íþróttatíma og bóknámstíma) með yngsta stigi og verið í frímínútum og matartíma. Eldri börnin á leikskólanum taka einnig þátt í árshátíð grunnskólans með því að vera með t.d. söng atriði á skemmtun sem haldin er í félagsheimili Þingeyrar og fá svo að sjá grunnskólakrakkanna flytja sín atriði. Í vetur hefur skólahópurinn verið með í einni kennslustund á viku sem kallast tómstund. Tómstund er oftast útinámstími og er kennt fyrir hádegi á föstudögum. Kennari í grunnskólanum og kennari í leikskólanum unnu saman að skipulagningu þessara tíma og fóru saman með yngsta stigið og skólahópinn á Laufási og heppnaðist þetta fyrirkomulag mjög vel. Börnin í skólahóp tóku þátt í bæði grænum degi og vordegi í grunnskólanum núna í vor. Íþróttakennari grunnskólans tók skólahópinn á sundnámskeið í vor sem var sex skipti á tveimur vikum. Allur leikskólinn tók þátt í Rauða deginum fyrir jólin með skólanum og skólahlaupinu í haust. Einnig hefur grunnskólinn boðið skólahóp Laufás að vera með á vordeginum sínum. Samvinna milli skólanna hefur gengið mjög vel. 
[bookmark: _Toc116039708]Dægradvöl
 Dægradvöl við Grunnskólann á Þingeyri er starfrækt í Heilsuleikskólanum Laufási og er einkum ætluð nemendum 1. og 2. bekkjar, en við sérstakar aðstæður er möguleiki á að eldri nemendur fái vistun. Skólarnir gera með sér samning á hverjum vetri um liðveislu starfsmanna dægradvalar hvað varðar heimanám grunnskólanemenda. Samningurinn byggir á sameiginlegri ákvörðun skólanna og forráðamanna. Síðastliðið skólaár var eitt barn sem að nýtti sér dægradvölina í tvo mánuði og annað sem nýtti dægradvölina í vor tvo daga aðra hverja viku. 
[bookmark: _Toc116039709]Mötuneyti 
Á Laufási eldar matráður fyrir leik- og grunnskólann. Frá áramótum hefur matráðurinn haft aðstoðarmanneskju með sér í eldhúsinu frá 10:00 til 12:00. Maturinn fyrir grunnskólann er fluttur frá leikskólanum í hitakassa yfir í grunnskólann. Samstarf við grunnskólann gekk vel, þar sem starfsmaður þaðan sá um sækja matinn á skólabílnum, og allt utan umhald innan grunnskólans sem og að skila hitakassanum aftur í Laufás. Þetta fyrirkomulag hefur gengið vel. 
[bookmark: _Toc116039710]Starfsmarkmið 2023-2024
Samkvæmt Aðalnámskrá Leikskóla ber leikskólum að nýta aðalnámskrána sem leiðarvísi í starfinu. Þar kemur m.a. fram að stærsta hlutverk leikskólans sé að sjá til þess að börnunum líði vel ásamt því að sinna uppeldi og umönnun. Einkunnarorð leikskólans eru, ÞAÐ ER LEIKUR AÐ LÆRA og er það leiðarvísir að öllu starfi. Þemað sem unnið var með þetta starfsárið voru dýr og fuglar og var það áhugi barnanna sem leiddi til þess að þessi þemu voru valin. 
Starfsmarkmiðin eru: 
· Að auka gleði og vellíðan
· Að leggja áherslu á hreyfingu og útinám
· Holla næringu 
· Gæði í samskiptum
· Að vera til staðar og fylgjast með þroska barna í leik og starfi. 
· Listsköpun í leik og starfi
· Leikurinn er helst námsleið leikskólabarna, að gefa tíma og rými fyrir börnin til að læra og þroskast í gegnum leikinn.
· Að fylgja áhuga barnanna og leyfa þeim að stjórna ferðinni þegar kemur að námi þeirra til að auka lýðræði við leikskólann. 

[bookmark: _Toc116039711]Gleði og vellíðan/ Starfsmarkmið
Ýmsar leiðir eru farnar í endurmati en fyrst ber að nefna heilsubók barnsins. Það er leikur að læra, sem er grunnur heilsustefnunnar og hjálpar okkur að ná settum markmiðum með skráningu á ýmsum þáttum sem varða nám og þroska barnsins. Skráð er í bókina tvisvar á ári, að hausti og vori. Veita foreldrar heimild fyrir þeim skráningum með undirritun sérstaks samnings þar að lútandi. Heilsubókin hefur að geyma útfærð skráningarblöð varðandi ýmsar upplýsingar um barnið. Þeir þættir sem eru skráðir eru m.a. ; daglegar venjur, leikur og samskipti, málþroski, einbeiting og sjálfstæði, hreyfifærni (grófhreyfingar) og færni í listsköpun (fínhreyfingar, þróun teikninga, virkni). Unnið er eftir niðurstöðum hvers og eins einstaklings til að ná settum markmiðum.
[bookmark: _Toc116039712]Hreyfing
Á Laufási er markvisst unnið með hreyfingu. Markmiðið er að tryggja hreyfinám sem örvar og eflir hreyfifærni barnanna ásamt því að þau upplifi þá ánægju og vellíðan sem hreyfingin veitir þeim. Þær leiðir sem farnar eru til að ná markmiðinu eru m.a. að fara í íþróttahús staðarins einu sinni í viku. Lögð er áhersla á útivist og flesta daga er farið út tvisvar yfir daginn. Útvistarsvæðið við leikskólann er vel útbúið til að örva og efla hreyfifærni barnanna. Útinám er í hverri viku hjá börnum eldri en þriggja ára. Yngri börnin fara í gönguferðir til að kanna nærumhverfi leikskólans sem hefur margvísleg tækifæri til ýmis konar hreyfingar. Skólahópurinn fór einnig í útinám einu sinni í viku með grunnskólanum og tveggja vikna sundnámskeið með íþróttakennara grunnskólans að vori sem hefur verið mikil ánægja með. Vel gekk að uppfylla markmið hreyfingar og var alltaf farið einu sinni í viku í íþróttahúsið, einnig er daglega farið út, ef veður er vont er útiveran styttri. Eins hefur útinám fest sig í sessi sem einn af grunnþáttum leikskólastarfsins. Elsti árgangurinn fór í sundkennslu sem var í umsjón íþróttakennara grunnskólans að vori. Notast er við gátlista í heilsubók til að fylgjast með hreyfifærni barnanna og meta bæði fín- og grófhreyfingar.
[bookmark: _Toc116039713]Holl næring 
Eitt af markmiðum heilsuleikskóla er að passa upp á það að börnin fái fjölbreytta, holla næringu. Á Laufási er stuðlað að góðum matarvenjum og hollustu. Þess er gætt að hafa fæðið sem fjölbreytilegast og stuðst við lýðheilsuráðleggingar. Vatn er ávallt aðgengilegt fyrir börnin og starfsmenn. Lítið er keypt af unnum kjötvörum, og brauð eru oftast bökuð á staðnum. Fylgt er eftir ráðleggingum manneldisráðs varðandi matseld. Matráður heldur skrá yfir alla matseðla og fer yfir þá reglulega til að bæta, auka grænmeti og hollusturétti eftir því sem við á.
[bookmark: _Toc116039714]Gæði í samskiptum
Unnið er með Vináttu, oft kallað Blær, sem er á vegum Barnaheilla. Þar er lögð áhersla á góðan skólabrag og unnið út frá fjórum grunngildum: umburðarlyndi, virðingu, umhyggju og hugrekki. Einn starfsmaður leikskólans hefur sótt námskeið á vegum Barnaheilla sem er forsenda þess að unnið sé með efnið og fleirum langar að fara, stefnan er þegar að næst verður námskeið að hluti starfsmanna sæki það. Við leggjum okkur fram við að spyrja opinna spurninga eins og t.d. hvers vegna, af hverju, hvernig? Til að fá opnari og ríkari samræður. Við leggjum okkur fram um að eiga góð og uppbyggileg samskipti við hvort annað með því að t.d. hlusta þegar er talað við okkur og vera kurteis.
Leikurinn/ Þemastarf
Eins og segir í Aðalnámskrá leikskóla þá er leikurinn aðal námsleið barnsins sem undirstrikar mikilvægi þessa að gera honum hátt undir höfði. Við leggjum okkur fram um að gefa börnunum næði, tíma og rými til að leika sér frjálst bæði inni og úti. Við höfum gert það að markmiði að börnin fái lengri samfelldan leiktíma í dagskipulaginu. Bæði frjálsan leik og kennarastýrðan leik.  
Listsköpun 
Barn hefur mikla þörf fyrir að skapa og er að skapa allar stundir í leik. Mikilvægt er að vinna með fjölbreytt tjáningarform listsköpunar. Í Aðal námskrá leikskóla er tekið fram að sköpun er þáttur í námi og þroska barna og skapandi starf á fyrst og fremst að beinast að ferlinu sjálfu, gleðinni, tjáningunni og náminu sem á sér stað þegar hugmyndir, tilfinningar og ímyndun njóta sín.(Aðal námskrá 2011). Einn af hornsteinum heilsustefnunnar er listsköpun. Við gerum allri sköpun hátt undir höfði m.a. með því að hafa efnivið aðgengilegan og fjölbreyttan. Listsköpunarstundir eru að minnsta kosti einu sinni í viku hjá öllum börnum og aðgangi að t.d. blöðum, litum, lími og skærum er mjög gott.  
Lýðræði
Í Aðal námskrá leikskóla segir að leikskólinn sé vettvangur þar sem lögð er áhersla á gildi og starfshætti sem renna stoðum undir lýðræðislegt samfélag. Lýðræðislegt leikskólastarf byggist á jafnrétti, fjölbreytileika, samábyrgð, samstöðu og viðurkenningu fyrir ólíkum sjónarmiðum. Þar eiga börn að finna að þau eru hluti af hóp og samfélagi þar sem réttlæti og virðing einkenna samskipti. Við höfum markvisst vandað okkur við að vera meðvitaðri um lýðræði barna í leikskólanum, það á m.a. við val á efniviði, verkefnum og viðfangsefnum. Í t.d. þemastarfinu koma börnin með hugmyndir að viðfangsefnum og kjósa svo úr þeim hugmynd hvað verður fyrir valinu. 
Vel gekk að ná markmiðum þar sem vel var staðið að skipulagi og markmiðin eru þannig uppbyggð að allir eru glaðir og líður vel í notalegu og hvetjandi umhverfi. Við höldum áfram með þessi markmið og við getum alltaf gert betur. Starfsfólk mat starfið með matslista heilsustefnunnar. Koma það almennt vel út en alltaf má gera betur og mun leikskólastjóri í samvinnu við stafsmenn vinna úrbóta áætlun næsta vetur.
Fjárhagsáætlun og aðkeypt þjónusta
Í heildina tókst nokkuð vel tókst að halda fjárhagsáætlun þetta skólaárið fyrir utan matarkostnað vegna mötuneytis sem fór talsvert fram úr áætlun en það er mjög eðlilegt miðað við hækkandi verð á matvöru. Fórum fram úr á einum lykil vegna þess að óvænt eyðilögðust bæði þvottavélina og þurrkarinn og hjá því varð ekki komist að kaupa nýtt. Keypt var túlkaþjónusta vegna fjögurra foreldraviðtala í vetur og fjögurra annarra viðtala líka, samtals átta viðtöl. Tölvuaðstoðar var þörf tvisvar í vetur. 

